
Аннотация 
Мақолада иқтисодий ривожланишнинг ҳозирги босқичида инвестицияларни жалб этишнинг аҳамияти ва объ-

ектив зарурияти ёритилган. Шунингдек, фаол инвестиция сиёсати юритиш ҳамда қулай инвестицион муҳит яра-
тишнинг асосий йўналишлари кўрсатилган.

В статье подчеркивается важность и объективная необходимость привлечения инвестиций на современном 
этапе экономического развития. Также обозначены основные направления проведения активной инвестиционной по-
литики и создания благоприятного инвестиционного климата.

The article highlights the importance and objective necessity of attracting investment at the current stage of economic 
development. It also outlines the main directions of pursuing an active investment policy and creating a favorable investment 
climate.

Маъсума ТАИРОВА,
Мақсад УРАКОВА

Бухоро давлат университети катта ўқитувчилари.

Замонавий шароитларда инвестициялар жалб этишни 
ривожлантириш масалалари

Вопросы развития инвестиций в современных условиях
Issues of development of investment in modern conditions

УЎТ: 339

Калит сўзлар: иқтисодий ривожланиш, инвестиция, хорижий инвестиция, капитал, инвестиция 
сиё сати, қулай инвестицион муҳит, инвестицион муҳит жозибадорлиги.

Бугунги замонавий шароитларда жаҳон иқти-
содиётида ишлаб чиқаришни янги техника ва тех-
нологиялар билан таъминлаш, халқаро бозорда ўз 
ўрни ва мавқеига эга бўлиши, рақобатбардош ҳамда 
сифатли маҳсулот ишлаб чиқариш учун миллий 
иқтисодиётга инвестициялар жалб қилиш, улардан 
самарали фойдаланиш тобора муҳим аҳамият касб 
этиб бормоқда.

Ҳозирги кунда глобал ҳодиса ҳисобланган 
COVID-19 пандемиясининг бутун дунё бўйлаб 
тарқалиши натижасида жаҳон ҳамжамиятида куза-
тилаётган глобал инқирознинг таъсирини камай-
тиришда ҳам миллий иқтисодиётга инвестициялар 
жалб этиш ҳажмини ошириш асосий вазифалар қа-
торига кирмоқда. 

Соҳага оид илмий адабиётларда қайд этилиши-
ча, халқаро бозорларнинг ўзгарувчанлиги ва но-
маълумлиги шароитида инвестиция қўйилмалари 
самарадорлигини баҳолаш усулларида таваккалчи-
лик омилларининг ҳисобга олинишини, инвести-

циялашни тартибга солиш ҳамда ҳудудлар ва иқти-
содий тармоқлар ўртасида тўғри тақсимланишини 
талаб этади.

Кейинги йилларда мамлакатимизда амалга оши-
рилаётган ижтимоий-иқтисодий ислоҳотларда ҳам 
мамлакат иқтисодиётига хорижий инвестициялар 
жалб этиш ҳажмини ошириш бўйича комплекс 
чора-тадбирлар амалга оширилмоқда. Жумладан, 
2017-2021 йилларда Ўзбекистон Республикасини 
ривожлантиришнинг бешта устувор йўналиши 
бўйича Ҳаракатлар стратегиясида инвестициявий 
муҳитни яхшилаш орқали мамлакатимиз иқтисо-
диёти тармоқлари ва ҳудудларига хорижий сармоя-
ларни фаол жалб этиш, жалб қилинган хорижий 
инвестициялар ва кредитлардан самарали фойдала-
ниш каби устувор вазифалар белгилаб берилган [1]. 
Ушбу вазифалар ишлаб чиқаришни модернизация 
қилиш, техник ва технологик жиҳатдан янгилаш, 
ишлаб чиқариш ҳамда ижтимоий инфратузилмани 
ривожлантириш бўйича инвестиция лойиҳаларини 

амалга оширишга қаратилган фаол инвестицион 
сиё сатни олиб бориш, шунингдек, қулай инвести-
цион муҳит яратишда муҳим ўрин эгаллайди.

2020 йилнинг 26 декабрида бўлиб ўтган “Ин-
вестициявий ва ташқи савдо фаолияти соҳаларида 
2020 йилнинг дастлабки натижалари ва 2021 йилга 
мўлжалланган вазифалар” муҳокамасига бағишлан-
ган видеоконференцияда бутун жаҳонда тўғри-
дан-тўғри хорижий инвестициялар миқдорининг 
40 фоизга пасайиши ва 2020 йилда жаҳон савдоси 
ҳажмининг 25 фозга камайиши фонида, Ўзбекис-
тонда йил якунлари бўйича жалб этилган тўғри-
дан-тўғри хорижий инвестициялар ҳажми аввалги 
йилдагига нисбатан ошиб, 6,6 млрд. долларга етиши 
ва экспорт кўрсаткичи – 15,1 млрд. доллар миқдо-
рида бўлиши прогноз қилинаётганлиги таъкидлан-
ди. Ушбу кўрсаткичларга қурилиш материаллари 
ишлаб чиқариш, ахборот-коммуникация, электр, 
кимё ва енгил саноат соҳаларида йирик инвести-
ция лойиҳаларини ҳаётга татбиқ этиш, шунингдек, 
тўқимачилик, қишлоқ хўжалиги, кон-металлургия 
ва транспорт соҳаларида товар ҳамда хизматлар 
экспортини сезиларли даражада ошириш орқали 
эришилганлиги қайд этилди. Прогнозга кўра, 2021 
йилда тўғридан-тўғри хорижий инвестициялар 
миқдори 7,5 млрд. долларни, экспорт ҳажми эса 17 
млрд. долларни ташкил этади. Инвесторларни жалб 
этиш ва экспорт салоҳиятини юксалтириш бораси-
даги ишларни янада самарали ташкил этиш зарур-
лиги алоҳида таъкидланди [4].

Белгиланган мақсадларга эришишнинг энг ис-
тиқболли воситаларидан бири – тадбиркорларда 
капитал қўйилмалар ва замонавий технологиялар-
ни энг самарадор тармоқлар – “ўсиш нуқталари”га 
жалб этиш орқали мавжуд ишлаб чиқариш қувват-
ларини кенгайтириш ва янгиларини яратиш имко-
ниятларини холисона таҳлил қилиш эканлиги қайд 
этилди.

Миллий иқтисодиётга киритиладиган инвес-
тициялар қандай кўринишда бўлмасин, у рақобат 
муҳитини ривожлантириш, рақобатга бардошли 
маҳсулот турини ишлаб чиқаришни тезлаштириш, 
шунингдек, замонавий инновацион, илғор техника 
ва технологиялар олиб келиш ҳамда иқтисодиётни 
диверсификациялашни амалга оширади. Таъкид-
лаш жоизки, инвестициялар жалб этиш юқори 
сифатли маҳсулот ишлаб чиқаришни тезлаштира-
ди ёки мавжуд ишлаб чиқарилаётган маҳсулотлар 
ўрнини босувчи маҳсулот ишлаб чиқаришга ёрдам 

беради.
Хорижий инвестициялар таркибидаги тўғри-

дан-тўғри хорижий инвестициялар иқтисодиёт 
тармоқларининг барқарор ривожланиши учун 
муҳим аҳамиятга эга бўлиб, улар ички жамғармалар 
даражасидан кўпроқ миқдорда капитал жамғариш, 
тўлов балансини қўллаб-қувватлаш ва импорт қи-
лиш имкониятини кенгайтириш орқали иқтисодий 
тараққиётга ижобий таъсир кўрсатиши мумкин. 
Тўғридан-тўғри хорижий инвестициялар алоҳида 
корхоналарнинг фаолияти, ишлаб чиқариш ва ка-
питал самарадорлигини ошириш, янги технология-
ларни жорий этиш ҳамда менежмент тизимини 
такомиллаштиришда муҳим ўрин тутади. Мазкур 
жараёнлар маҳсулот ва хизматлар етказиб берув-
чилар, буюртмачилар, рақобатчиларга билвосита 
таъсир кўрсатиш орқали ички бозорни ривожлан-
тириш, ишчиларнинг малакаси ва амалий тажриба-
сини оширишда ёрдам беради.

Мамлакат иқтисодиётига инвестициялар жалб 
этиш ҳажмини оширишда давлат томонидан амалга 
ошириладиган фаол инвестиция сиёсати ўзига хос 
аҳамият касб этади. Инвестиция сиёсати давлат-
нинг жамиятда моддий неъматларни такрор ишлаб 
чиқаришни ташкил этишга инвестиция воситала-
рини сафарбар қилишга доир функцияси бўлиб ҳи-
собланади. 

Инвестиция сиёсатини самарали амалга оши-
риш учун қулай инвестиция муҳитини яратишга 
хизмат қиладиган қатор институтларни ташкил 
этиш мақсадга мувофиқдир. Жаҳон иқтисодиёти-
да самарали амал қилувчи модел бозор тизимига 
таянади ва миллий иқтисодиётнинг афзалликла-
ридан тўлиқ фойдаланади. Ўзбекистонда хорижий 
инвесторлар учун кўп жиҳатдан беқиёс, қулай ин-
вестицион муҳит, имтиёз ва преференциялар тизи-
ми яратилган, деб айтишга барча асослар мавжуд. 
Мамлакатимиз иқтисодиётига жалб этилаётган 
хорижий инвестициялар ҳажмининг йилдан-йилга 
ортиб бораётганлиги ҳам бунинг ёрқин далили-
дир. Иқтисодиётда таркибий ўзгаришларни янада 
чуқурлаштириш, корхоналарнинг инвестиция фао-
лиятини жадаллаштириш, ишлаб чиқаришни мо-
дернизация қилиш, техник ва технологик жиҳатдан 
қайта қуроллантириш дастурини амалга оширишда 
хорижий инвестициялар, аввало, тўғридан-тўғри 
инвестицияларни жалб этиш дастуруламал бўлиб 
ҳисобланади. Бу орқали янги технологияларни 
ишлаб чиқариш жараёнига кенг жорий этиш, янги 

иш ўринлари яратиш ва шу асосда мамлакат иқти-
содиётининг барқарор суръатларда ривожланиши-
ни таъминлаш имконияти яратилади.

Мамлакатда қулай инвестицион муҳитнинг яра-
тилиши инвестиция фаолиятини ривожлантириш 
ва амалга оширишнинг муҳим асосларидан бири 
бўлиб ҳисобланади.

Инвестицион муҳитнинг жозибадорлиги мам-
лакат иқтисодиётига хорижий инвестицияларни 
жалб қилинишида муҳим аҳамият касб этади. Ўз-
бекистон Республикаси учун инвестиция захира-
ларининг чет эл манбаларига мурожаат этилиши 
ҳозирги иқтисодиётни модернизациялаш ва дивер-
сификация қилиш шароитида даврнинг ҳам страте-
гик, ҳам жорий масалаларини ҳал қилиш зарурия-
тига кўп жиҳатдан боғлиқдир. Бу вазифалардан энг 
муҳимлари сифатида:  

– минтақаларнинг иқтисодий ва ижтимоий та-
раққиётидаги номутаносибликларни бартараф 
этиш;  

– мамлакатнинг айниқса, минтақалар экспорт 
салоҳиятини кучайтириш;  импорт ўрнини босади-
ган ишлаб чиқаришларни ривожлантириш;  

– рақобат муҳитини ривожлантиришга ёрдам 
берадиган иқтисодиётнинг хусусий ва аралаш сек-
торлари фаолиятини ошириш;  бозор инфратузил-
масини янада такомиллаштириш ва янгиларини 
яратиш ва бошқаларни келтириш мумкин [2].

Хулоса ўрнида айтганда, замонавий шароитлар-
да мамлакат миллий иқтисодиётига хорижий ин-
вестициялар жалб этиш ҳажмини оширида саноат 
ишлаб чиқариш ҳажмининг ўсиши, бюджетга солиқ 
тушумларининг ошиши, экспортнинг кўпайиши 
ва янги иш ўринлари яратилиши билан ажралиб 
турадиган энг юқори иқтисодий самарага эга ин-
вестиция лойиҳаларини биринчи ўринга қўйиш 
лозим. Молиявий кўмак бериш, узлуксиз газ, электр 
энергияси ва бошқа ресурслар билан таъминлаш, 
шунингдек, хорижий мижозларни топиш ва маҳал-
лий маҳсулотларни илгари суришнинг мавжуд бўл-
ган воситаларидан фаол фойдаланиш орқали янги 
истиқболли бозорларга чиқишни назарда тутган 
ҳолда экспортчилар билан яқиндан ҳамкорлик қи-
лишни таъминлаш жуда  муҳим масалалар бўлиб 
ҳисобланади.

